
Shukavirachitam Shivamahimna Stotram

ஶுகவிரசிதம் ஶிவமஹிம்நஸ்தோத்ரம்

பதங்க³த்³ரு’க³பாங்க³தோ ப⁴வபு⁴ஜங்க³ப⁴ங்கோ³ ப⁴வேத்
ஸமுல்லஸிதபல்லவைர்ப⁴ஜதி முக்திவல்லீவ மாம் ।

குரங்க³கிணஸங்க³த்³ரு’க்ப்ரஸரதோऽத்³ய ஸாம்ஸாரிகம்
ருஜம் ஹர த³யாத⁴நைர்விதர த்³ரு’ஷ்டிவர்ஷம் மயி ॥ 15॥

நிஶாபதிகலாத⁴ரம் குலிஶபாணிஸம்பூஜிதம்
ஸுஶோபி⁴ஜடஜஹ்நுஜாம்ரு’ட³ஶிக²ண்ட³சூடா³து⁴நா ।

த்³ரு’ட⁴ம் தவ பதா³ம்பு³ஜம் ஶிவ ப⁴ஜாமி ஹ்ரு’த்பத்³மகே
ஶிவாஸக²ஸுக²ம் ஸதா³ ஶிகி²ஸகா²க்ரு’தே பாஹி மாம் ॥ 16॥

ஶாந்தம் தா³ந்தஹ்ரு’த³ந்தரே ஸுவிஹிதம் யாந்தம் வ்ரு’ஷேந்த்³ரேண தம்
ஸ்வாந்தஸ்த²ம் ஸகலேஷு பா⁴ந்தமகி²லம் தாந்தம் ஸதா³ போஷகம் ।

வாந்தப்ராயப⁴வேஷு துச்சி²ததி⁴யம் தம் முக்திகாந்தாப்ரியம்
தே³வம் தா³ந்தஶமப்ரஶாந்தமநஸா யாமீஷணாவர்ஜித:॥ 17॥

அம்ப³ரகேஶஸுஶம்ப³ரவைரிந் த்ரிபுரஹராம்ப³ரஹ்ரு’தி³ விஹர ।
முரஹர ஶங்கர த்³விரஜவராநந ஶரவணப⁴வநுத பரிபாஹி ॥ 18॥
ஏகைவாஸ்மி ந ஸம்ஶயஸ்த்ரிபு⁴வநே நேஹாஸ்தி நாநா ஜக³த்

மித்²யைவாஹிப⁴யம் யதா² மருமரீச்யார்த்³ரீக்ரு’தா பூ⁴ர்ப⁴வேத் ।
ஶுக்தௌ யத்கலதௌ⁴தவந்ம்ரு’தி³ மஹாகும்போ⁴பமாநம் ததா²
வாசாரம்ப⁴ணமேவ யுக்திஜநகம் கார்யம் ந வை காரணம் ॥ 19॥

யத்³பா⁴ஸா ஜக³த³த்³ய பா⁴தி நிதராம் ஸூர்யாநலௌ வாயவோ
பீ⁴த்யா பா⁴ந்தி ஸ்வதேஜஸாமபி பரம் ஜாநந்தி நோ மாம் ஸ்தி²தம் ।

கோ மோஹோ மயி பஶ்யதாம் ஸ்தி²ரசரம் த்வேகத்வநாநாத்வதீ⁴ -
ர்பி⁴த்³யத்யேவ விபே⁴த³பா⁴வஜநகம் த்வஜ்ஞாநமேதத்ஸ்பு²டம் ॥ 20॥

ஈஶாவாஸ்யமித³ம் ஜக³ச்ஶ்ருதிஶதை: ப்ரோக்தம் ச தத்³பே⁴த³தீ: ⁴
நோ கஶ்சித்³விநிவர்ததே ச யததே மோக்ஷாஶ்ரமே ஶ்ராந்தியுக் ।

ஶுகவிரசிதம் ஶிவமஹிம்நஸ்தோத்ரம்

த்வத்³ப⁴க்த்யா விமுக:²ஸதை³வ ஹி வ்ரு’தா² போ³தா⁴த்³ப⁴வே ப்⁴ரஶ்யதே
பு³த்³த்⁴யா வ்ரு’த்³த⁴தி⁴யோ ப⁴வந்தி ச வ்ரு’தா² கிஞ்சாயுஷோऽந்தே நரா:॥ 21॥

வித்³யா ஸுத்³யோததேऽந்தர்ஹ்ரு’தி³ ஜடிலதமோ பி⁴த்³யதே கி²த்³யதேऽந்த:
க²த்³யோதத்³யுதிவத்ஸவித்³யுத இமா நோ பா⁴ந்தி சந்த்³ராநலா: ।

யூகாஶூகஸமோ மயூக²ஸமஹாமாலீ ச லீலா ஹி தே
கூ⁴காஸ்தர்கவிதர்கஜாலஜடிலா வித்⁴வம்ஸிதாஸ்த்வத்³த்³ரு’ஶா ॥ 22॥

ஸீமாபூ⁴மா த்வமீஶோ த்³ரு’ட⁴தரமஹிமா த்வத்பதா³ப்³ஜே கிலைகோ
யஸ்த்வாம் த்⁴யாயதி த்⁴யாநஹீநவபுஷா ஸ த்வம் த்வமாத்மா பர: ।

நோ தத்ர த்ரிபுடீகுடீரகுடில சித்தம் நிடாலேக்ஷண
லக்ஷ்யாத்மா த்வபலக்ஷ்யலக்ஷிதஹ்ரு’தா³ த்வம் வேத்ஸி தம் த்வாமநு ॥ 23॥

ஶமிதோ ம்ரு’க³த்ரு’ஷ்ணிகேவ பூ⁴மௌ ம்ரு’க³த்³ரு’ஷ்ட்யைவ ஸ ஏவ ப³ந்த⁴ஹேது: ।
ஸுப⁴வோத்³ப⁴வபாத³ஸேவிநாம் ஸுக³மா வை நிக³மாக³மோருஶீர்ஷா:॥ 24॥
பத³ஜாதப்ரகடப்ரபா⁴வபோ³தை⁴ரஹமேவ த்வமஸி க்வ பே⁴த³ஹேது:॥ 25॥
தந்த்ரயந்த்ரக்ரு’தமந்த்ரவிப⁴க்தைர்மாந்த்ரிகோऽஹமிதி தீ⁴ர்ந விமுக்த்யை ।
பே⁴த³பா⁴நகலநாவிசாரத: த்வாம் ந ஜாநத இமே பஶவ:ஸ்யு:॥ 26॥
யுக்தியுக்தமபி பு⁴க்தமகே²த³ம் ப⁴க்தமேவ விகு³ணம் ந து பு⁴க்த்யை ।
முக்திமார்க³ப²லநே ஶ்ருதிஸூக்தா வக்தி தத்வமஸி வாக்யதோऽர்த²வத் ॥ 27॥
ப³ஹுத்வேऽப்யேகத்வே ப்⁴ரமப⁴வநதாந்தா: கில நரா:
ந சைகம் த்³வித்வம் வா ஶ்ருதிஶிரஸி வாக்யார்த²கலநே ।

ந ப³ந்தோ⁴ மோக்ஷோ வா ந பரமவரோ நாபி ஹி நர:
சகாஸ்தி ப்³ரஹ்மேத³ம் பரமஶிவ ஏகோ த்⁴ருவஸுக:²॥ 28॥

வித்தபித்தமபநீய சித்ததோ ஹ்ரு’த்தமோ ரஸத்³ரு’ஶா பரிதூ⁴ய ।
கர்த்ரு’தாமபி நிஜாத்மவித்³யயா போ⁴க்த்ரு’தாமபி ஸதா³த்மத³ர்ஶநாத் ॥ 29॥
த³ர்ஶநம் ச ஹ்ரு’தி³ தத்ர விலாப்ய ப்ராப்தகாமகலநோ த³லிதாஶ: ।
மூலகூலஜநிதாமத² வித்³யாம் ஹ்ரு’த்³யமேந பரிதூ⁴ய அவித்³யாம் ॥ 30॥
உமாஜாநே ஜாநே தவ ப⁴வ யதா³ர்தம் ஜக³தி³த³ம் ந

ஜாநே தத்³பி⁴ந்நம் ஶிவ ப⁴ஜநபோ³தை⁴ர்கு³ருஜநை: ।
ரமாஜாநேர்ஜாநிம் ஜநிம்ரு’திநிதா³நாதி³விமுக²ம்

மஹீஜாநே: ஸௌக்²யம் லவஶதஸுராணாம் மம கியத் ॥ 31॥

2 sanskritdocuments.org



ஶுகவிரசிதம் ஶிவமஹிம்நஸ்தோத்ரம்

தர்கைஸ்தர்கிதுமப்யஶக்தகரணைர்மீமாம்ஸ்யமேதந்ந வை
ஶப்³தை³ஶ்சாபி ஜடை³ஶ்ச தந்த்ரநிவஹை: த்³ரு’ஶ்ய: கிமாத்மா ப⁴வாந் ।

மந:க்ல்ரு’ப்தாஸ்தர்கா கு³ணகு³ணஜபு³த்³தி⁴ப்ரதிபு⁴வோ
விசாரம் சேதோ யத்தத³பி ஶிவ மீமாம்ஸகமதம் ॥ 32॥

யத: ஶப்³தோ³ வாக்³பூ⁴ர்மநவசநத³ரே த்வமஸி த்³ரு’க்
ந வை ஜாதம் கிஞ்சிந்ந ச ப⁴வதி ஸம்ப்ரத்யதி ப⁴வத் ।

ந வை கார்யம் தஸ்ய ப்ரபு⁴ரணுரபி ஸ்தூ²லமபி ந
ந ரூபம் த்வக்³க³ந்தோ⁴ ந ரஸரஸநா வாபி ப⁴க³வந் ॥ 33॥

த்வமாத்மா ஸ்வே தா⁴ம்நி ஸ்தி²த இவ விபா⁴ஸீத³மகி²லம்
ந சோபாதி⁴ர்பூ⁴தாந்யகி²லதநவ: கல்பிததி⁴யா ।

மஹாவித்³யாமோஹாத்³விவித⁴தக்³ஶாஸ்த்ரஸ்ய விஷயம்
அவித்³யாவத்ஸர்வம் ப⁴வதி த்வயி த்³ரு’ஷ்டே பரதரே ॥ 34॥

ததே³தத்த்வம் சாபி த்வமஹமிதி த்³ரு’ஶ்யம் ச ந ஹி
த்³ரு’க³க²ண்டே³ பிண்டா³ண்ட³ப்ரப⁴வவிஹிதே பு³த்³தி⁴கரணே ।

ததோ ஜாதம் ஶாஸ்த்ரம் தவ ஶிவத³ போ³தே⁴ கத²மித³ம்
ஜட³ம் சேதோவாக்³மி: ப்ரதிபத³விம்ரு’ஶ்யம் ப⁴வஶதை:॥ 35॥

குமர்கைர்நாநேவ ப்ரப⁴வஸி ச ப⁴க்த்யைவ ஸுகர:॥ 36॥
ஶ்ரத்³தா⁴ம் தே ஶ்ருதிராஹ ஸௌம்யபுருஷேத்யேதத்பரே நிர்கு³ணே

ஸாம்பே³ரூபகு³ணைகவாக்³விஷயகே நாம்ந்யர்சநே வா த்வயி ।
ப்ராரப்³தா⁴ந்திமஸம்ப⁴வேந ஹி பதா² யோऽயம் சகாஸ்தே யதா²
யாவச்சாப்யதி⁴காரஸாத⁴நபத³ம் தஸ்ய த்வமாத்மா ஸதா³॥ 37॥

குடிலஜடிலஶப்³த³தர்கஜாலை: ஶ்ருதிஹரிணீம் ப⁴ஷந்தி வாக்ஶ்ரமாஸ்தே ।
கு³ணக³ணவிஹிதா:ஶுநாம் க³ணாஸ்தே தவ ப⁴க்த்யா ரஹிதாऽப்யாபு³த்³த⁴போ³தா: ⁴॥
38॥
மித்²யா ஜக³த்³யுக³ப⁴வா: ப்ரதிகல்பமேவம்

மூடா⁴ கு³ணப்ரப⁴வதோ முநயோऽபி சாந்தா:⁴ ।
ஶாஸ்த்ராணி தந்வத ஜக³த்பரிவஞ்சகாஸ்தே

பூர்வாபரோருவசநை:ஸ்வதி⁴யைவ முக்³தா:⁴ ॥ 39॥

தஸ்மாத்தாந்பரிவஞ்சஸேऽத்³ய ப⁴க³வந்நாநார்த²ஶாஸ்த்ரப்⁴ரமை:
மித்²யாவர்ணநிப³ந்த⁴நாஶ்ரமக³ணஶ்ராந்தாந்விதர்கே ரதாந் ।

தாம்ஸ்தாம்ஸ்தத்³ப⁴வபா⁴வபோ³த⁴ஸஹிதாந்ஸ்வர்க³ப்⁴ரமே து:³கி²தாந்
யாதாயாதஶதேஷு து:³க²ப⁴வநே யாம்யே ச து:³கோ²த்கடாந் ॥ 40॥

ஸ்வமதிமதக்ரு’தம் விதத்ய ஶாஸ்த்ரம் பரிநிந்த³த்யநிஶம் விஹாய வேதா³ந் ।
தவ மாயாமயபாஶப³த்³த⁴கீஶா: ப²லஜாலேஷு வ்ரு’தை²வ வர்தி⁴தாஶா:॥ 41॥
அஶநவஸநமாத்ரஸாபி⁴லாஷா: ப்⁴ரமதோऽந்யோந்யமுபாஸகாஶ்ச ப⁴ண்டா:³ ।
கு³ணக²ண்ட³ஹ்ரு’தா³ வத³ந்தி யுத்³தே⁴ மது⁴மாத்³யந்மது⁴பா யதை²வ ப⁴ண்டா:³ ॥
42॥
கேசிந்முண்டா:³குடீலஜடிலாஶ்சக்ரதப்தாஸ்ததா²ந்யே

நக்³நா பௌ³த்³தா: ⁴ ஶ்ரமணநிசயாஸ்துங்க³லிங்க³ம் வஹந்த: ।
விப்ரா வர்ணாஶ்ரமவரப⁴ரா ஹிம்ஸவா ஸ்வர்க³காமா:
காமாராதௌ விமுக²ஹ்ரு’த³யா ஜ்ஞாநஹீநா ப்⁴ரமந்தி ॥ 43॥

குரங்கா³ மோஹாந்தா⁴ மருஜலதி⁴பு³த்³த்⁴யாதபதபா:
யதா² தா⁴வந்தீஶ ப்ரஶிதி²லதி⁴யா தர்ஷிதஜலா: ।

ததே²மே மோஹாந்தா: ⁴ ஹ்ரு’த³யத³ஹரே த்வாமதி⁴வப்தம்
ப⁴வந்தம் ஹித்வைவ ப்ரப⁴வமரணைர்ப்⁴ராந்திவஶகா:³॥ 44॥

அபே⁴த்³யம் பே⁴த்³யேஷு ப்ரகடரஹ்ரு’த்பத்³மஸத³நம்
அவிஜ்ஞாதம் ஜ்ஞாதம் நிரவதி⁴கஸச்சித்ஸுக²வபு: ।

ப⁴வந்மாயாமோஹாத்³ப்⁴ரமதி பரமாநந்த³விமுக²ம்
ஜக³ல்லோகாலோகம் ஸுஸஸ்வரதிர்யக்³க³ததி⁴யம் ॥ 45॥

நாஹம் ந த்வம் ந சேமே ப⁴வ ப⁴வப⁴வம் வை க³தப⁴யம் (?)

ஸதா³நந்த³ம் ஸாந்த்³ரம் விரலமபி பே⁴த³ம் நஹி மநாக் ।
அக²ண்ட³ம் பிண்டா³ங்க³ம் ந ச ப⁴வதி கார்யம் ச கரணம்

ந மோக்ஷோ நோ ப³ந்தோ⁴ ப⁴வதி ப⁴வதா³லோகநவஶாத் ॥ 46॥
அநுப⁴வமித³மேவ வேத³வேத்³யம் யதி³ஹித்வாநுப⁴வே ப⁴வோத்³ப⁴வாத்³யம் ।
அநுப⁴வஶதகோத்த²கர்மசித்ரம் ந ஹி நாஶாய ப⁴வோத்³ப⁴வேஷு தஸ்ய ॥ 47॥
ஶாந்தம் வேத³வசோபி⁴ரீடி³தபர:ஸ்வாந்தம் நிஶாந்தே ஸதா³
சிந்தஶாந்தநிதாந்தஶாந்தமநஸா கோஹம் கத²ம் வை ஜக³த் ।

நாநாஸ்தீதி விசார்ய வேத³நிவஹைர்முக்த:ஸ யுக்தோ ப⁴வேத்
தத்³த்⁴யாநேऽபி ச து³ர்லபோ⁴ யதி³ ப⁴வேத்³ர்ரூபம் தவ ப்ரேமக்ரு’த் ॥ 48॥

ஸ்வாந்தம் ஶாந்தமநந்தமவ்யயமுமாகாந்தம் ஸதா³ சிந்தயேத்
தேநைவாஶு விநாஶிதாக⁴நிசயோ பூ⁴யாத்ப்ரமோதா³தி⁴க: ।
காமாராதிபதா³ம்பு³ஜார்சநரதோ ப⁴ஸ்மாக்ஷத்⁴ரு’ங்முக்தயே ॥ 49॥
யாவத்காயமயாய தா³யகமித³ம் காமஸ்ய யத்ஸாயகை:
பே⁴த்³யம் வேத்³யஶதை: சிகித்ஸிதவய: பாகே உபாயைரபி ।

தஸ்மாதே³வமுமாஸாஹயமது⁴நா த்⁴யாயே விநாஶ்யம் ஸதா³
ஹாயம் ஜந்மவிநாஶபோ⁴க³ரஹிதோ யாவத்³த்³ரு’டா⁴ங்க:³ஸதா³॥ 50॥

த⁴நக³ணக³ணநாவிநாஶகாலே விகு³ணைவேஹ ஸதா³ மதா³ய தே³ஹே ।
க³ணக³ணவிநர்தம் யதா³ ப்ரபத்³யே த்ரிகு³ணாதீதகு³ணஸ்ததா³முதா³ऽஹம் ॥ 51॥
ஶர்வாணீரமணார்சநேந ஹி ஸதா³ வாதாத்³ப⁴யம் (பாதாத்³ப⁴யம்) ஸர்க³தோ
(ஸ்வர்க³த: ,ஸர்க³த:)
க³ர்வேணாபி அக²ர்வபாதகவரை: கிம் நோ ப⁴யம் ஸம்ஸ்ரு’தே: ।

மய்யாநந்த³பயோநிதௌ⁴ ஸுரஸரித்கூலா: ப்ரயாந்த்யேவ தே
ஶம்போ:⁴ ஶம்பு⁴வ ஏவ பாத³கமலாமோதை³கமாத்³யம் மந:॥ 52॥

இதி ஸந்ததமந்தகாந்தகம் விம்ரு’ஶந்த:ஸ்வஹ்ரு’தா³ ப்ரகாஶமாநம் ।
ஶமிதேதரஸங்க³ப⁴ங்க³த:ஸ்வத ஏவாத்ர ப⁴வந்தி தே ஹ்யஸங்கா:³॥ 53॥
॥ இதி ஶிவரஹஸ்யாந்தர்க³தே ஶிவாக்²யே ஶுகவிரசிதம் ஶிவமஹிம்நஸ்தோத்ரம்
ஸம்பூர்ணம் ॥
-॥ஶ்ரீஶிவரஹஸ்யம் । ஶிவாக்²ய: சதுர்தா²ம்ஶ: । அத்⁴யாய: 20। 15-53॥

- .. shrIshivarahasyam . shivAkhyaH chaturthAMshaH . adhyAyaH 20. 15-53..

Notes: ShukaMuniஶுகமுநி; who is Gracedwith Pārameśvarajñānamபாரமேஶ்வரஜ்ஞாநம்
by Śiva ஶிவ Himself, expresses his bhakti and gratitude in form of a Śiva-Mahimna-

Stotram ஶிவமஹிம்நஸ்தோத்ரம்.

